
Skútuvogur 1e | s: 533-2900 

Mán-fim 8:00-18:00 | Föstudaga 8:00-17:00
Laugardaga 11:00-15:00

Póstkassar & 
bréfalúgur 
í miklu úrvali

Svartur póstkassi frá MEFA
(einnig til í hvítu)
Stærð 310mm x 385mm x 137mm

Póstkassi Holiday frá Burg

Randi bréfalúga úr ryðfríu stáli

SIBES bréfalúga 611, mattmessing

17.856 kr.

17.050 kr.

12.989 kr.

19.809 kr.

Heiðra alþjóðlegan baráttudag kvenna
Listasafn Reykja-
víkur stendur 
fyrir sérstakri 
dagskrá í tengslum 
við alþjóðlegan 
baráttudag kvenna 
í dag, laugardaginn 
8. mars. Af því 
tilefni verður til að 
mynda sýningin List 
er okkar eina von! 
opnuð í Hafnarhúsi klukkan 15. Segir í tilkynningu að sýningin státi af 
nýjum aðföngum, innkaupum og gjöfum, eftir núlifandi konur. Þar megi 
sjá verk kvenna á öllum aldri, unnin í ýmsa miðla og með tilvísanir í ólík 
viðfangsefni. „Sýnd eru verk úr veglegri gjöf Gjörningaklúbbsins til 
safnsins, auk verka sem hafa verið keypt á síðustu fimm árum.“ Þá ber 
einnig að nefna málþing í tengslum við samsýninguna Ólga: Frumkvæði 
kvenna í íslenskri myndlist á 9. áratugnum sem verður haldið í dag milli 
klukkan 12 og 14 á Kjarvalsstöðum. Skipuleggjandi og fundarstjóri er dr. 
Æsa Sigurjónsdóttir en erindi flytja þær Becky Forsythe, Heiða Björg 
Árnadóttir, Gerla – Guðrún Erla Geirsdóttir, Harpa Björnsdóttir og 
Brynhildur Þorgeirsdóttir.

 List er okkar eina von! Gjörningur Katrínar Ingu.

Anna Júlía opnar sýninguna ECHO LIMA 
Anna Júlía Friðbjörnsdóttir opnar sýningu sína 
ECHO LIMA í BERG Contemporary í dag, laugar-
daginn 8. mars, klukkan 16 en sýningin stendur til og 
með 26. apríl. Segir í tilkynningu að heiti sýningar-
innar sé merkið „EL“ úr kerfinu sem standi fyrir 
beiðnina Repeat the distress position:

„Hér eru boðin stöfuð út í Morse-kóða á veggi sýn-
ingarsalarins með 95 ættum koparplötum. Hver og 
ein þeirra er hluti af mynd sem aldrei birtist áhorf-
andanum í heild sinni. Þar er annað falið lag upplýs-
inga, mynd sem innblásin er af grískum leirkerum af 
þremur gyðjum sem allar eru sigurgyðjan Nike.“

Þá lagði Anna Júlía (f. 1973) stund á myndlistarnám í  Manchester 
School of Arts,  Manchester Metropolitan University, Guildhall 
 University og í Myndlistar- og handíðaskóla Íslands.

ECHO LIMA  Eitt af 
verkum Önnu Júlíu.

Sambíóin í Kringlunni ætla að bjóða 
upp á sérstakan kvikmyndaviðburð 
10.-31. mars þar sem bandaríska 
kvikmyndaleikstjórans Davids Lynch 
verður minnst en hann lést í janúar, 
78 ára að aldri. Þá verða fjórar af hans 

eftirminnilegustu 
myndum sýndar, 
ein á hverju 
mánudagskvöldi; 
The Elephant 
Man (10. mars), 
Wild at Heart (17. 
mars), Blue Velvet 
(24. mars) og 
Mulholland Drive 
(31. mars).

„Þetta er 
frábært og flott framtak því þessar 
myndir eru ekki svo aðgengilegar í 
dag þar sem þær voru bæði gerðar 
á mismunandi tímum og af mismun-
andi aðilum. Nú er dreifing líka orðin 
svo flókin og varð í rauninni mun 
flóknari eftir að streymisveitukerfið 
tók yfir varðandi öll réttindamál. 
Þannig að það er frábært að fá að 
sjá þessar lykilmyndir á hans ferli 
í bíó,“ segir Sigurjón Sighvatsson, 
kvikmyndaframleiðandi og gamall 
samstarfsmaður og náinn vinur 
Lynch til margra ára.

Þær myndir sem standa upp úr
Inntur eftir því hvort boðið verði 

upp á samtal við hann eða hvort hann 
muni sitja fyrir svörum á viðburðin-
um segir Sigurjón það aðeins fara 
eftir viðveru sinni á Íslandi á þessum 
tíma. „Það var búið að tala um að 
ég myndi mæta og þótt ég hafi bara 
framleitt eina af þessum myndum 
þá þekki ég náttúrlega vel til hinna 
líka og til vinnubragðanna hjá David 
Lynch. Auðvitað væri skemmtileg-
ast að vera á landinu akkúrat þegar 
Wild at Heart verður sýnd en ég verð 
aðeins að sjá til þar sem ég er sjálfur 
á ferðalögum.“

Spurður í framhaldinu hvort hann 
hafi komið að vali myndanna segir 

Sigurjón svo ekki vera. „Þetta var 
að mínu mati mjög eðlilegt val því 
þetta eru þær myndir sem hafa hvað 
mest staðið upp úr. Svo að þótt þeir 
hafi valið þær þá held ég að þetta 
séu einmitt þær myndir sem ég hefði 
sjálfur valið. Þetta hafa því verið 
einhvers konar hugrenningatengsl á 
milli mín og Sambíóanna,“ segir hann 
kíminn og bætir því við að hann sé í 
það minnsta mjög sáttur við valið.

Ekki mikill meinlætamaður
Blaðamanni leikur forvitni á að 

vita hvort Sigurjón eigi sér eitthvert 
uppáhaldsaugnablik eða -minningu 
um Lynch.

„Kannski ekki endilega augnablik 

heldur minnist ég frekar hans speki 
og nálgunar á kvikmyndamiðlinum 
og á sinni list. Sú nálgun gerði það 
kannski að verkum að hann gerði ekki 
fleiri myndir, en þær sem hann gerði 
eru eftirminnilegar. Hann vann eftir 
allt öðrum prinsippum sem voru aðal-
lega þau að gera bara það sem hann 
vildi. Hann fór ekki af stað nema hann 
fengi ótakmarkað frelsi en hann var 
fyrst og fremst fjöllistamaður. Auðvit-
að eru margir aðrir sem eru að leik-
stýra bíómyndum sem hafa skrifað 
eða gert ýmislegt annað listtengt en 
ég held að það séu fáir eins og hann,“ 
segir hann og tekur fram að sjálfur 
hafi hann unnið með fleira fólki sem 
sé ekki einungis í kvikmyndalistinni. 

„Þetta fólk hefur dálítið aðra sýn. Ég 
held að David hafi fundið aukið frelsi 
þegar hann byrjaði að gera myndirn-
ar. Þar fékk hann ný tól og tæki til 
að vinna með og meiri fjölbreytni en 
að vera bara einn að mála eða taka 
ljósmyndir. Um leið gat hann samt 
alltaf leitað í þá miðla þegar það var 
rólegt hjá honum eða hugmyndirnar 
ekki alveg að fá hljómgrunn akkúrat á 
þeim tíma sem hann vildi framkvæma 
þær. Ég held að þetta hafi gert það að 
verkum að David var mun staðfast-
ari og ákveðnari í að gera einungis 
verk sem honum fannst passa sínum 
hugmyndum. Auðvitað eru margir 
aðrir sem þurfa að vinna fyrir salti í 
grautinn en ég myndi ekki segja að 

hann hafi verið meinlætamaður. Hann 
gerði ekki mjög háar lífsgæðakröfur 
sem slíkar og féll ekki í þetta mynstur 
eins og margir, t.d. í Hollywood, að 
fara að lifa mjög hátt.“

Verk Lynch eldast einkar vel
En ættu áhorfendur að veita ein-

hverjum sérstökum töfrum í myndum 
Lynch athygli? „Já, kannski fyrst og 
fremst hvernig hans óhefðbundni 
frásagnarstíll grípur mann og heldur 
manni föngnum. Stíllinn hans er líka 
svolítil andstæða við hina hefðbundnu 
Hollywood-hefð sem er að segja sögu 
frá a-z í þeirri röð. Wild at Heart var 
á tímabili gagnrýnd fyrir að vera of 
hefðbundin þótt ekki sé hægt að segja 
að hún sé hefðbundin,“ segir Sigurjón 
og hlær. „En ég held að hún sé í 
rauninni eina ástarsaga Davids Lynch 
og er hún nú samt ekki alveg venjuleg 
ástarsaga. Það má því segja að alveg 
sama hvaða form hann tók sér fyrir 
hendur, frásagnarstíl eða sögu, þá 
gerði hann það á sinn sérstæða hátt. 
Verkin hans eldast þar af leiðandi 
ekki illa því þau eru svo tímalaus. 
Það er vegna þess að þau fylgja ekki 
einhverri ákveðinni formúlu, tísku 
eða einhverju slíku. Sjálfur var David 
kannski búinn að vera með hugmynd í 
kollinum í mörg mörg ár áður en hann 
framkvæmdi hana. Þannig að tíminn 
var kannski svolítið afstæður hjá 
honum, eins og t.d. Mulholland Drive, 
sú mynd gæti hafa verið tekin í dag.“

l  Heiðra minningu Davids Lynch með vikulegum kvikmyndaviðburði l  Fjórar af lykilmyndum 
hans verða sýndar á hvíta tjaldinu l  Fór óhefðbundnar leiðir l  Var fyrst og fremst fjöllistamaður

Tímalaus klassík Lynch á tjaldinu

 Blue Velvet Kyle MacLachlan og Isabella Rossellini í hlutverkum sínum. 

 VIÐTAL

Anna Rún Frímannsdóttir

annarun@mbl.is

 Sigurjón
Sighvatsson

Mulholland Drive Naomi Watts og Laura Harring léku vinkonur í myndinni.

 AFP/Valery Hache

Goðsögn Leikstjórinn  David Lynch. 
 Wild at Heart Sigurjón var einn af framleiðendum myndarinnar sem kom út 
árið 1990 og skartaði þeim Nicolas Cage og Lauru Dern í aðalhlutverkum.


